
చిత్రపంచాక్షరీచింతామణియు గూడె

                    నిను వేఁడుకొననేల నీలకంఠ

భవ్యపంచాక్షరీపారిజాతం బబ్బె

                    నిను వేఁడుకొననేల నీలకంఠ



	 





	గీ.	
నిన్ను నన్నుగఁ జేయఁగా నేర్చినట్టి

మంత్రరాజంబు దొరకింది మా కిఁకేమి

భావభవభంగ గౌరిహృత్పద్మభృంగ

రాజిత...

	సీ.	
మహితపంచాక్షరీమహిమయుఁ దెలుపంగ

                    వాణిపతికినైన వశముగాదు

మహితపంచాక్షరీమహిమయుఁ దెలుపంగఁ

                    బలుకుఁజేడియకైనఁ దెలియఁబడదు

మహితపంచాక్షరీమహిమయుఁ దెలుపంగఁ

                    జిలువఱేఁడైనను బలుకలేఁడు

మహితపంచాక్షరీమహిమయుఁ దెలుపంగ

                    జంభారికైనను శక్తి లేదు



	 





	గీ.	
గాన పంచాక్షరీమంత్రఘనతఁ దెలుప

మంత్రరూపుండవగునీవు మాకుఁ గలవు

భావభవభంగ గౌరిహృత్పద్మభృంగ

రాజిత...

	సీ.	
పంచాక్షరీమంత్రపఠనఁ జేసినయంత

                    బ్రహహత్యాదులు బాయఁగలవు

పంచాక్షరీమంత్రపఠనఁ జేసినయంత

                    నుపఫాతకము లవి యుండఁబోవు

